К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Коми Республикаын кар кытшъяслӧн да муниципальнӧй районъяслӧн сьӧмкудъяслы дотацияяс йылысь, кутшӧмъясӧс сетӧны 2021 воын
кар кытшъяслӧн сьӧмкудъясӧ (муниципальнӧй районъяслӧн ӧтувтӧм сьӧмкудъясӧ) чӧжӧсъяслӧн торъя сикасъяс воӧмлысь чинӧмсӧ мыйтакӧ компенсируйтӧм могысь 
«Коми Республикаын сьӧмкуд система да сьӧмкуд процесс йылысь» Коми Республикаса Оланпаслӧн 431 статья серти, 2021 воын Россия Федерацияса субъектъяслӧн сьӧмкудъяслысь ӧтвесьталунсӧ могмӧдан мераяслы отсалӧм вылӧ Коми Республикалы федеральнӧй сьӧмкудйысь дотацияӧн содтӧд сьӧм отсӧг сетӧмкӧд йитӧдын да кар кытшъяслӧн сьӧмкудъясӧ (муниципальнӧй районъяслӧн ӧтувтӧм сьӧмкудъясӧ) чӧжӧсъяслӧн торъя сикасъяс воӧмлысь чинӧмсӧ мыйтакӧ компенсируйтӧм могысь Коми Республикаса Веськӧдлан котыр шуис:
1. Вынсьӧдны:
1) Коми Республикаын кар кытшъяслӧн да муниципальнӧй районъяслӧн сьӧмкудъяслы дотацияяс, кутшӧмъясӧс сетӧны 2021 воын кар кытшъяслӧн сьӧмкудъясӧ (муниципальнӧй районъяслӧн ӧтувтӧм сьӧмкудъясӧ) чӧжӧслӧн торъя сикасъяс воӧмлысь чинӧмсӧ мыйтакӧ компенсируйтӧм могысь, юклан методика да найӧс сетан правилӧяс 1 №-а содтӧд серти;
2) Коми Республикаын кар кытшъяслӧн да муниципальнӧй районъяслӧн сьӧмкудъяслы дотацияяс юклӧм, кутшӧмъясӧс сетӧны 2021 воын кар кытшъяслӧн сьӧмкудъясӧ (муниципальнӧй районъяслӧн ӧтувтӧм сьӧмкудъясӧ) чӧжӧслӧн торъя сикасъяс воӧмлысь чинӧмсӧ мыйтакӧ компенсируйтӧм могысь, 2 №-а содтӧд серти.
2. Урчитны, мый тайӧ шуӧмлӧн 1 пунктын индӧм дотацияяссӧ (водзӧ – дотацияяс) сетӧны дон босьттӧг да водзӧстӧг дотацияяс сетан условиеяс урчиттӧг, сы лыдын муниципальнӧй районъяслӧн сьӧмкудъясысь овмӧдчӧминъяслӧн сьӧмкудъяслы найӧс водзӧ вылӧ позянлун дырйи сетӧм могысь.
3. Индыны Коми Республикаса сьӧм овмӧс министерствоӧс дотацияяс серти Коми Республикаса республиканскӧй сьӧмкуд сьӧмӧн медшӧр веськӧдлысьӧн.
Коми Республикаса сьӧм овмӧс министерстволы пыртны вежсьӧмъяс Коми Республикаса республиканскӧй сьӧмкудлӧн своднӧй сьӧмкуд росписьӧ тайӧ шуӧмсӧ збыльмӧдӧм вылӧ сьӧмкуд ассигнованиеяс тӧд вылӧ босьтӧмӧн «2021 во да 2022 да 2023 воясся планӧвӧй кадколаст вылӧ Коми Республикаса республиканскӧй сьӧмкуд йылысь» Коми Республикаса Оланпаслӧн 18 статьяса 2 пунктлӧн 8 пунктув подув вылын.
4. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Веськӧдлан котырӧн Юрнуӧдысьӧс вежысьлы, коді кывкутана могъяс юклӧм серти координируйтӧ Коми Республикаса канму сьӧмкуд да вот политика лӧсьӧдӧм да збыльмӧдӧм серти да социальнӧй да экономика боксянь сӧвмӧдӧм да экономика сӧвмӧдан ӧдсӧ ӧддзӧдӧм вылӧ сьӧмкуд да вот политикалӧн тӧдчӧм серти Коми Республикаса олӧмӧ пӧртысь власьт органъяслысь уджсӧ.
5. Тайӧ шуӧмыс вынсялӧ сійӧс официальнӧя йӧзӧдан лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь 




         И. Булатов
Сыктывкар
2021 вося моз тӧлысь 19 лун
399 №
ВЫНСЬӦДӦМА
Коми Республикаса Веськӧдлан котырлӧн
2021 во моз тӧлысь 19 лунся 399 №-а шуӧмӧн
(1 №-а содтӧд)
Коми Республикаын кар кытшъяслӧн да
муниципальнӧй районъяслӧн сьӧмкудъяслы дотацияяс,
кутшӧмъясӧс сетӧны 2021 воын кар кытшъяслӧн сьӧмкудъясӧ (муниципальнӧй районъяслӧн ӧтувтӧм сьӧмкудъясӧ) чӧжӧслӧн торъя сикасъяс воӧмлысь чинӧмсӧ мыйтакӧ компенсируйтӧм могысь, юклан
МЕТОДИКА
да найӧс сетан правилӧяс
1. Тайӧ Методикаыс индӧ кар кытшъяслӧн сьӧмкудъясӧ (муниципальнӧй районъяслӧн ӧтувтӧм сьӧмкудъясӧ) чӧжӧслӧн торъя сикасъяс воӧмлысь чинӧмсӧ мыйтакӧ компенсируйтӧм могысь Коми Республикаын кар кытшъяслӧн да муниципальнӧй районъяслӧн сьӧмкудъяслы (водзӧ – муниципальнӧй юкӧнъяс) дотацияяс 2021 воын юклан да сетан ногъяссӧ (водзӧ – дотацияяс).
2. Дотацияяс арталігӧн тӧд вылын кутӧны меставывса сьӧмкудъяслысь татшӧм чӧжӧс:
1) кар кытшса сьӧмкудлӧн (муниципальнӧй районса ӧтувтӧм сьӧмкудлӧн) вот да абу вот чӧжӧс:
гӧгӧртас вылӧ лёка тӧдчӧмысь мынтысьӧм кындзи;
материальнӧй да абу материальнӧй активъяс вузалӧмысь чӧжӧс кындзи;
штрапъяс, санкцияяс, лёк вӧчӧмсӧ вештӧм кындзи;
2) муниципальнӧй районъяслы, кар кытшъяслы сьӧмкудйын судзсянлунсӧ ӧткодялӧм вылӧ дотацияяс, а сідзжӧ меставывса сьӧмкудъяслысь ӧтвесьталунсӧ могмӧдан мераяслы отсалӧм вылӧ дотацияяс, кутшӧмъясӧс сетӧны Коми Республикаса республиканскӧй сьӧмкудйысь.
3. Дотациялысь арталан ӧтувъя мындасӧ (Дj) урчитӧны кыдзи j муниципальнӧй юкӧнса сьӧмкудйӧ тайӧ Методикалӧн 2 пунктын индӧм чӧжӧс воӧмлӧн ӧтувъя чинӧм татшӧм формула серти:
Дj = ОтклННДj + ОтклДВСj,
кӧні:
ОтклННДj – j муниципальнӧй юкӧнса сьӧмкудйӧ тайӧ Методикалӧн 2 пунктса 1 пунктулын индӧм вот да абу вот чӧжӧслӧн збыль воан йӧрышлӧн кежан мында 2021 вося сора тӧлысь 1 лун вылӧ кар кытшса сьӧмкуд (муниципальнӧй районса ӧтувтӧм сьӧмкуд) збыльмӧдӧм йылысь отчётлӧн мыччӧдъяс серти 2019 вося сора тӧлысь 1 лун вылӧ татшӧмсяма мыччӧдъяскӧд ӧткодялӧмӧн;
ОтклДВСj – тайӧ Методикалӧн 2 пунктса 2 пунктулын индӧм дотацияяс ½ йӧрышлӧн кежан мында, кутшӧмӧс вынсьӧдӧма 2021 во вылӧ j муниципальнӧй юкӧнлӧн сьӧмкудлы «2021 во да 2022 да 2023 воясся планӧвӧй кадколаст вылӧ Коми Республикаса республиканскӧй сьӧмкуд йылысь» Коми Республикаса Оланпасӧн, татшӧм дотацияяслӧн ½ йӧрышкӧд ӧткодялӧмӧн, кутшӧмӧс вынсьӧдӧма 2019 во вылӧ «2019 во да 2020 да 2021 воясся планӧвӧй кадколаст вылӧ Коми Республикаса республиканскӧй сьӧмкуд йылысь» Коми Республикаса Оланпасӧн.
4. Дотацияяс босьтысьяслӧн лыдысь киритӧны муниципальнӧй юкӧнъяссӧ, кутшӧмъяслӧн вося бухгалтерскӧй отчётносьтлӧн мыччӧдъяс  серти кар кытшса сьӧмкуд (муниципальнӧй районса ӧтувтӧм сьӧмкуд) збыльмӧдан кывкӧртӧдъяс серти водзын мунысь кык отчётнӧй финансӧвӧй воысь кар кытшса сьӧмкудлӧн (муниципальнӧй районса ӧтувтӧм сьӧмкудлӧн) абу торъя мога сьӧм колясъясыс да муниципальнӧй сьӧмкуд да асшӧрлуна учреждениеяслӧн сьӧм колясъясыс (сьӧмӧн могмӧдан сикасъяс серти: «учреждениелӧн ас чӧжӧс» да «канму (муниципальнӧй) задание олӧмӧ пӧртӧм вылӧ субсидия») артмӧдӧны 40%-ысь унджык вот да абу вот чӧжӧслӧн йӧрыш, сьӧмкудйын судзсянлунсӧ ӧткодялӧм вылӧ дотацияяс да меставывса сьӧмкудъяслысь ӧтвесьталунсӧ могмӧдан мераяслы отсалӧм вылӧ дотацияяс серти, кутшӧмъясӧс сетӧны Коми Республикаса республиканскӧй сьӧмкудйысь.
5. Дотацияясыс сетсьӧны Коми Республикаын кар кытшъяслӧн да муниципальнӧй районъяслӧн сьӧмкудъяслы дотацияяс юклӧм серти, кутшӧмъясӧс сетӧны 2021 воын кар кытшъяслӧн сьӧмкудъясӧ (муниципальнӧй районъяслӧн ӧтувтӧм сьӧмкудъясӧ) чӧжӧслӧн торъя сикасъяс воӧмлысь чинӧмсӧ мыйтакӧ компенсируйтӧм могысь, мый вынсьӧдӧма Коми Республикаса Веськӧдлан котырлӧн 2021 во моз тӧлысь 19 лунся 399 №-а шуӧмӧн (2 №-а содтӧд).
6. Кар кытшъяслӧн да муниципальнӧй районъяслӧн сьӧмкудъясӧ дотацияяссӧ вуджӧдӧ Коми Республикаса сьӧм овмӧс министерство Коми Республикаса Веськӧдлан котырлӧн 2021 во моз тӧлысь 19 лунся 399 №-а шуӧмлӧн вынсялан лунсянь 15 уджалан лун чӧжӧн.
ВЫНСЬӦДӦМА
Коми Республикаса Веськӧдлан котырлӧн
2021 во моз тӧлысь 19 лунся 399 №-а шуӧмӧн
(2 №-а содтӧд)
Коми Республикаын кар кытшъяслӧн да
муниципальнӧй районъяслӧн сьӧмкудъяслы
ДОТАЦИЯЯС ЮКЛӦМ,
кутшӧмъясӧс сетӧны 2021 воын кар кытшъяслӧн сьӧмкудъясӧ (муниципальнӧй районъяслӧн ӧтувтӧм сьӧмкудъясӧ) чӧжӧслӧн
торъя сикасъяс воӧмлысь чинӧмсӧ мыйтакӧ компенсируйтӧм могысь
	Д/в №
	Кар кытшса (муниципальнӧй районса) муниципальнӧй юкӧнлӧн ним
	Ӧтувъя мында
(сюрс шайт)

	1.
	Воркута
	44 555 

	2.
	Вуктыл
	9 305 

	3.
	Инта
	13 518 

	4.
	Усинск
	47 178 

	5.
	Изьва
	23 725 

	6.
	Печора
	17 217 

	7.
	Луздор
	9 869 

	8.
	Сосногорск
	3 399 

	9.
	Сыктывдін
	6 456 

	10.
	Сыктыв
	992 

	11.
	Мылдін
	5 480 

	12.
	Удора
	6 702 

	13.
	Чилимдін
	9 988 

	
	Ставнас
	198 384 


